
 
Zəminə Xınalı 

                               Xocalı 
 

Eşq ilə, sevgi ilə 
Dolu olan ürəklərin, 
Gülər üzlü gözəllərin, 
Aynası idi Xocalı. 

 

 

Yaşıl çəmən-çiçəklərin, 
Ahu gözlü mələklərin, 
Nər biləkli igidlərin 
Obası idi Xocalı. 

 

Göydən axan buludların, 
Leysan yağan yağışların, 
Dağ başında qartalların, 
Yuvası idi Xocalı. 

 

Anaların laylasıydı, 
İgidlərin qalasıydı, 
Yaşıl meşə talasıydı, 
Talan oldu Xocalı. 

 

Haray çəkib deyirəm ki, 
Talan oldu Xocalı, 
Tarixlərin yaddaşında 
Qalan oldu Xocalı. 

